
Yïn cuk loor bä bɛ̈n ne  
aguiɛɛr jötic! 
Dinka



Aguiɛɛr jöt yen eeŋö?
Aguiɛɛr jöt yen ee këde piööc ku aci kiëët ke bi yï guiir ku cök 
yï piny ne kueer bii yïn rot mat e pïïr de kɔc lui paan cɔl Norway. 
Abäköök kedhie tɔ̈u runken e kaam de run ka 18 ku run ka 55 ku 
acïk cop paan de Norway adëëkï lɔ aguiɛɛr jötic. Kënë aya alui e 
kɔc kɔ̈k dɛ nïïm bɛ̈i kɔc bi cop ë paanë eke ci gääu.

Ne kueer de aguiɛɛr jöt kënë, yïn bi thoŋ de Norway piɔ̈ɔ̈c ku yïn 
bi kɔc ku pïïr de Norway deetic apiɛth. Yïn bi piööc yök ku yïn bi 
dɛ ŋïny de pïïr ku luɔi paan de Norway aya. Yïn bi piöc däŋ yök 
aya, të kɔɔr en rot. Kë kɔɔrku ee kueer bii yïn luɔi yök ku nɔn ee 
yen ɣöne gäär piɛth ku piöc të cii yïn aguiɛɛr kënë kɔn thöl apiɛth 
ebɛ̈n.

Yen aguiɛɛr jöt kënë abi rɔt dap gɔl të lëu en rot ku acii të wär pɛ̈i 
kadiäk bi cuööp ne cum cup yïn tëde rëërdu ë paanë. 

Yen aguiɛɛr jöt kënë ee këde thaar-ebɛ̈n ku acin däŋ bä looi pei.  

Kä kɔɔrku keek tëdu
Apiɛth bä cop ke yï ci rɔt guiir ne 
biääk de kä bi piɔ̈ɔ̈c ku bä looi ke ye 
luɔi yen piööc bii yïn piɔ̈ɔ̈c ne kä ci 
guiir tɔ̈u aguiɛɛr jöt kënë yic kedhie. 

Raan ee yïn riit piɔ̈u ku ye yï lɛ̈k de 
aguiɛɛrë ku raan piööc yïn abïk yï 
kuɔny. Keek abïk yïn kuɔny ne lëk 
ku abïk yïn nyuööth aya ku watkï 
yïn kueer. Të de yen kä kɔɔr bä keek 
thiëëc e kueeric ëtɛ̈ɛ̈n kueer de piööc, 
apiɛth bä ya jam wekë keek.



Kuɔɔny de wëu
Yïn bi miɔɔc e wëu të tɔ̈u yïn e piööc de aguiɛɛr jöt kënë yic ku 
yïn piööcë thïn. Yen kuɔɔnyë aye cɔl “käpiɛth ke göl de piööc”. 

Kuɔɔny de käpiɛth ke göl kënë aloi ne biääk bii yïn tɔ̈u ke yï cii 
bi luui tëdäŋ pei të tɔ̈u yïn ke yï piööcë ne aguiɛɛr jöt ë yic. 

Të ŋoot yïn ke yï kën run ka 25 guɔ cuööp ku yïn rɛ̈ɛ̈r wekë kɔc 
dhiëth yïn, ke wëu bi yiëk yïn abïk nïïm tɔ̈u piny amääth tei.

Akɔɔrku tëdu bä athölbö ya cuat piny ne wëukuönkë wëu ku 
käpiɛth ke göl yiic. Athölbö aye teem pei tɛ̈ɛ̈n ne wëukuön bii ke 
yï riɔp ke ariöp ŋoot wei.

Të de yen kuɔɔny de wëu kɔ̈k pei ee yök, ke wëu bi ke yiëk yïn 
abii ke kɔ̈k teem thïn. Kënë aliiu wëu ye keek yiëk mïth thïn ku 
nɔn ee kek wëu ke dön de pïth ci week pei, ku jɔ ya wëukuön ee 
keek yök pei ke cie wëu ke aguɛɛrë. 

Raan ee wëu ku käpiɛth ke göl de piööc gaam ee akuötnɔm de 
paan rëër yïn thïnë. Të cii yïn wook gäm lëk cie yic, ke akuötnɔm 
de paan rëër yïn thïnë abii kɔɔr bä wëu ku käpiɛth ke göl de piööc 
nyɔk e gɛɛm.  

 

Yai, ku liiudu agut luny bii yi 
lony
Yïn ci gäm wiik kadhiëc ke lɔ̈ŋ e ruönic. Yïn ci pɔ̈l bä rëër baai 
të tuɛɛny yïn, ku të liɛɛc yïn ku nɔn cä piac dhiëth, ku ayadäŋ, të 
dɛ yen däŋ ci yïn dhal kë bi yïn pɛ̈n bɛ̈n e piööcic. Kënë ayeku 
cɔl “liu cii ke yï lony”. Yïn bi raan ee yïn lɛ̈k de aguiɛɛrë dhil 
thiëëc të lëu en rot bi yï päl rëër baai ku nɔn bi yï lony ke ŋic. 

Të kën raan ee yïn lɛ̈k liiu liiu yïn gam, ke käpiɛthkuön ke göl 
de piööc abi keek teem, ku yïn bi dɛ rëër thiin koor ne aguiɛɛrë 
yic.

Të cii yïn en lueel nɔn bä piööc dɔ̈mkɔ̈ɔ̈c cil, ke yïn cii bi bɛ de 
yic bä bɛ bɛ̈n ne aguiɛɛric ne kööl däŋ wadäŋ. Yïn bi käpiɛth 
kɔ̈k ke göl de piööc mɔ̈ɔ̈r aya.



Eeŋö bi tɔ̈u aguiɛɛr jöt kënë 
yic?
Aguiɛɛr jötë ade kä tɔ̈u thïn kä bi thöŋ tëde kɔc piööcë keek 
kedhie, ku kɔ̈k tɔ̈u thïn aya ayekï käku yïtök kä röŋ ne yïn. 

 

• Kɔc piööcë kedhie abi keek dhil piɔ̈ɔ̈c e thoŋ de Norway. 
Raan piööc yïn abii ŋic nɔn ee ŋö bä dhil ŋic ku bä kënë ŋic 
nɛn ne thoŋ de Norway yic. Yen kë bä looi kënë ne thoŋ de 
Norway abi rot looi të de yen ɣöne gäär cii yïn kɔn lɔ thïn 
wënthɛɛr.

• Kɔc piööcë kedhie abi keek dhil piɔ̈ɔ̈c aya ne biääk de ciɛɛŋ 
de kɔc ke Norway. Piööcë aci guiir ke bi yïn kuɔny arët aguɔ 
rɔt mat e kɔc yiic kɔc ke paanë. 

• Kɔc piööcë kedhie abi keek dhil piɔ̈ɔ̈c ne piööc cɔl “Livsme-
string i et nytt land” (Ŋïny de pïïr paan jöt paan de kɔc kɔ̈k 
pei). Piööcë aci guiir ke bi yï tɔ̈ ye ŋiëc ciët ku ye ŋiëc lɔc 
ne kä bä looi käpiɛth paan de Norway ku ye pïïrdu cɔ̈kpiny 
apiɛth ë paanë. Yïn bi piɔ̈ɔ̈c aya ne kueer dëë yïn kuɔɔny aa 
yök të kɔɔr yen rɔt.



Të dɛ yïn nɔm mïth ku nɔn kɔɔr bä mïth dhiëëth, ke yïn bi 
nyuööth aya ne kä ke kɔc ee wärken ke mïth. Ne ë piööcë yic ku 
nyuuth, abä ŋic nɔn eeŋö ee rot looi të ye yïn raan de nɔm mïth 
paan de Norway ku ee käŋö bi keek aa luöi yïn wekë mïthku.

Yen aguiɛɛr jötë abi yic dɛ kä röŋ e yïn yïtök aya ku kä kɔɔr 
keek bä keek looi. Ku tɛk däŋ abi yic dɛ kä bä keek looi ke cin 
wëu ne biääk de pïïr de luɔi ku nɔn ee yen pïïr de piööc. Kɔc 
juëc aye keek piɔ̈ɔ̈c ne pïïr de luɔi ku ne kä ke piööc däŋ ne 
thaar tɔ̈u kek aguiɛɛr de göl de piööc kënë yic aya. 

Yïn wekë raan de lëk de aguiɛɛrdu wek bi cäp kiëët etök ne kä 
bi keek mat e piööcdu yic ku nɔn bi piööc ɣet tëŋö ne bɛ̈ɛ̈r de 
kɔ̈ude.



Ke yï ŋoot ke yï kën guɔ gɔl ne aguiɛɛr jöt de göl de piööc, yïn 
bi kɔn nyuööth ne biääk de kë bä ya looi. Kënë yen ee nyuuth 
bii yï nyuööth ne biääk de kä röŋ bä keek aa looi ku ɣöne gäär-
du ku luɔidu ne akööl tɔ̈u tueŋ. 

Piööc de kë bä ya looi abi rot looi ne kä cä kɔn looi ɣɔn kä ŋic 
keek apiɛth ku ɣöne gäärduön tueŋ paandun paan ɣɔn jiël yïn. 
Kënë abi kɔn kɔɔric ku ŋic ke yï kën piööc de kë bä ya looi guɔ 
gɔl.

Këciëën de aguiɛɛr de göl de 
piööc
Të cii yïn piööc de kë bä ya looi thöl, yïn wekë raan ee yï lɛ̈k 
ne këde aguiɛɛr de piööc abäk jɔ tïŋ nɔn ee käŋö bä keek lëu ne 
luɔi ne thök de aguiɛɛr jöt de göl de piööc cök ciëën. Tɛk däŋ 
abä kɔɔr bä lɔ tueŋ ne ɣöne gäär dïïtë ku nɔn ee yen luɔi yen abä 
kɔɔr. Adëë ya luɔi bii yïn kä ke piööc cä gɔl cök thöl kedhie ku 
nɔn ee yen biääk töŋ ci döŋ. Kënë aye cɔl “këciëën bä looi”.

Këciëën bä looi ne këde aguiɛɛr jötic aye lueel ne kë cït kä cä 
keek kɔn aa looi ɣɔn ku jɔ ya ɣöne gäärdu ku nɔn ee yen piöcdu 
ku kä ŋic keek paandun, ku kë kɔɔr piɔ̈ndu ne biääk de luɔi e 
kööl rial. 



Aguiɛɛr jöt pëk thok enou?
Ee kë kɔɔr bä looi ne këciëën yen abï pëk de aguiɛɛrduön jöt 
kënë tɔ̈ ŋic ëgɔk. 

Të cii yïn kɔn lɔ ɣön e thiëër paandun, ku kë kɔɔr ee luɔi bii 
yïn röŋ bä tiam ne lɔdu tueŋ e ɣöne gäärdu ku nɔn ee yen të 
bii yïn luɔi yök thïn yen kɔɔr, ke aguiɛɛr jöt de göl abi ɣet e kë 
cït pɛ̈i ka dhetem ago thok jɔ thök. 

Nä ye këciëën kɔɔr bä looi luɔi bii yïn ɣöne thiëër ku tök thöl, 
ke aguiɛɛr jöt de göl abi ɣet ne kë cït run kadiäk ku bii thok jɔ 
thök. 

Nä ye këciëën kɔɔr bä looi kɔ̈ɔ̈r bii yïn luɔi kɔɔr, ke aguiɛɛr jöt 
de göl de piööc abi ɣet e kë cït run karou ku bii thok jɔ thök. 

Ne biääk de kɔ̈k ee röt tɛ̈ɛ̈m, aröŋ aya bi cuɔt thok tueŋ yen 
aguiɛɛrë.  

KËCIËËN BÄ LOOI

Luɔi ku nɔn ee yen thöl de kɔ̈k ci 
döŋ ne göl de gäär de ɣöne bɛ̈t ku 
lɔtueŋ ɣöne dhoŋuan ku nɔn ee 
yen gäär dïïtë de jaama ku piööc

Luɔi, ku nɔn ee yen lɔ tueŋ de 
gäärduön dït

PËK DE AGUIƐƐRË

Thök de ɣöne gäär dïïtë       

Aɣet pɛ̈i ka  
dhetem

Aɣet run karou

Aɣet run ka diäk



Akɔɔrku bä tiam apiɛth  
aguiɛɛr jötic!

Utgitt av Integrerings- og mangfoldsdirektoratet (IMDi) – 2021.

www.imdi.no


